
da wart aber wole schin .

daz der hérre Tristrant .

was ein kiiene wigant .

er gedihte er wolte sinen lip .
wigen umbe daz magedin .

und joch durch den willen .

daz die sin gesellen .

des baz gedingen muosen .

und solte er den lip verliesen .
daz tete er vile gerne von dem wurme .
denne [dazz] er 4ne wer stiirbe .
zehant des morgenes vruo .

do6 wafenete sich dr zuo .
Tristrant der helt guot .

vile harte vlizicliche .

unde reit vile manliche .

wan er was ein kiiene degen .
aleine reit er after [wegen] . —[...]

—[...] swert in der hant .

joch brante der serpant .

daz ros under im ze tode .

an lief in der helt guot .

er hiu in vile vaste .

mit dem bezzisten sahse .

daz enkein sin gendz truoc .
swa man iz mit zorne sluoc .
dar ne mohte niuht vore bestin .
der helt d6 den sic genam .
den koufete er vile tiure .

wan er was von dem viure .
nahe ze tode verbrunnen .

er sneit im Gz die zungen .

und stach si in sin hosen .

do kérte er gegen einem mose .
da wolte er sich kiielen .

do6 was der [held] schoene .

von dem viure swarz als [ein] brant .

—[...] im gzbe sin tohter .

der kiinic er ne mohte .

des niht wole wider komen .
joch hate er gerne baz vernomen .
wer den trachen sliiege .

“daz were vile ungeviiege ”
sprach der truhtsazze .

“daz ich mich vermzze .

ob iz wxre gelogen .

den hérren hzte er nihe betrogen .
er wante iz war wzre .

der kiininc d6 daz mare .

siner tohter selbe sagete .

daz der truhtsazze habete .

si gewunnen ze wibe .

mit sin selbes libe .

vile harte manliche .

und sprach offenliche .

er solte si im ze wibe geben .
ouch mohte si in gerne nemen .
wan er hxte erslagen den serpant .
do6 sprach diu vrouwe alzehant .
“vater daz geloubet mir .

er ne hat niht rehte gesaget dir .
joch begienc er nie dechein vriimicheit .
wa nam er n( die manheit .

daz er in torste bestan .

nd 1a dinen muot zegin .

unde vernim die warheit rehte .
sage dem guoten knehte .

daz er bite biz morgen vruo ”

do tet der kiininc also .

der truhtsaze manete .

den kiininc des er habete .
gelobet mit siner wérheit .

im was innicliche leit .

daz er iz s6 lange vriste .

ni vernemet mit welichen listen .
vrouwe Ysalde db erviiere .

ob er den trachen sliiege .

si sprach zuo Peronise .

daz er brzhte lise .

driu pferet als iz tagete .
Brangznen si do sagete .

einer ire juncvrouwen .

si wolte selbe schouwen .

wie der wurm gewuntet were .
Peronis der kamerzare .

der brahte diu pferet vruo .

(f sizen si do .

unde riten geliche .

diu schoene vrouwe riche .
Tristrandes slawe d6 gesach .
ze Peronise si d6 sprach .

“sich wir diz ros was beslagen .
daz den helt hit [her] getragen .
der den trachen bestuont .

daz ist uns allen wole kunt .
man beslehet niht diu ros hier .
swanne so er komen si .

dirre der hier geriten is .

des sit ze wir gewis .

der hit geslagen den serpant ”
d6 quimen die vrouwen alzehant .
da der trache lac tot .

d6 vunden si den schilt guot .
verbrunnen als6 garwe .

daz si in bi der varwe .

ne mohten niht erkennen .
ouch lac daz ros besenget .

daz si k(ime erkanten .

daz iz in dem lande .

niht was gezogen .

“ouwé war ist der helt komen .
der ditze ros her reit

sprach diu vrouwe gemeit .
“wie gerne ich daz wiste ”

si sprach aber enrihte .

“in habent die mordzre erslagen .
er liget hier eteswir begraben .”
zuo Peronis si do6 sprach .

daz er suochte daz grap .

ob er iz vinden mohte .

sie sprach swer s6 suochte .

daz er viinde den degen .

si wolte im hundert marc geben .
d6 ne suochten si niht lange .
ér Brangzne kam gegangen .
zuo dem mose d4 er lac .

diu juncvrouwe in gesach .

den helm glizen .

sam ein karfunkel wize .

“ich han den helt vunden .

vile harte ungesunden .

nl komet ilende here .

ob ir in mohtet ernern .

sprach diu guote Brangzne .
der vrouwen wart vile liebe .

do si des siechen wart gewar .
vile schier kam si dar .

den helm si im ab bant .

d6 gehorte wole Tristrant .

daz di wiren vrouwen .

Gf warf er die ougen .

unde vragete wer di wzre .

der im den helm nzme .

diu vrouwe antwurte im d6 .

ne habe nechein viirhten ni .

er wirdet —[...] .

[zuo] der vrouwen kemeniten .
do si diu [kiininginne] gesach .
nd hoerent wie si sprach .
“willekomen liebez [wib] .
[dazz] dG behalten hést den lip .
des lobe ich got von himele .
[er] was ze wire hier nidere .
und hét dir geholfen [Gz] [der] [not] .
[tet] er mir n( den selben tot .
den ich dir héte gedéht .

[oder] versenket mich sin kraft .
als6 verre in apgriinde .

[oder] vergebe mir mine siinde .
s0 rihte er keiserliche

da [mit] [viell] diu vrouwe riche .
Brangazne ze vuoze .

si bot ir [groze] [buoze] .

[unde] minniclichiu wort .

daz si vergzze den mort .

[den] [sie] [wolte] mit ir begin .
ouch suochte Brangzne sin .
der kiininginne genide .

daz si ir vergzbe .

ob siu ieht hite getin .

[dazz] [si] vermiten solte hin .
da lagen si beide .

mit michelm [leide] .

[wiren] si bevangen .

dar lagen si s6 lange .

daz si nieman [(f] [huob] .
[bizz] [ezz] si beide dihte guot .
daz si Of stuonden .

und den nit versuonten .

[d6] kusten sich die vrouwen zwb .

[diu] kiininginne dahte do .

wie si ergatzte Brangzne .

[die] [leide] [mit] liebe .

die si ir habete getin .

do6 was der vile kiiene [mann] .
Tristrant da niht ze hise .

er was mit dem kiininge [{iz] .
geriten birsen in den walt .

d6 im daz mare wart [gezalt] .

[von] Kurvenile sinem trite .

do6 wart dem hérren [ane] [sineme] [muote] .
[beide] liep und zorn .

“ditze ware bezzer verboren .
[sprach] [er] [zuo] der kiininginne .
“n( des niht mohte sin .

nd sal [den] [mort] [Brangzne] .
verkiesen durch min liebe .

ir miiezent geslienet wesen .

daz si kiime ist genesen .

des ergetzent si [mit] [éren] ”

do sprach diu kiiningin hére .

daz si iz gerne tate .

do6 wart diu suone stzxte .

dé kusten sich die vrouwen

do6 wart 4ne [wunden] .

Tristrant sére versniten .

n( merket rehte [wi] [mite] .

er wart gevéht an dem hove .

von einem richen [herzoge] .

und von vier graven .

die des kiininges hoves [pfligen] .
[ich] [wile] iu sagen umbe waz .

si haten micheln haz .

daz er [mit] tugenden lebete .

und nich den éren strebete .

und daz [bezziste] [tet] [ze] [aller] zit .
dar umbe hiten si den nit .

wan si wéren selp [niht] vrume .

als iz vile dicke is schin komen .
und geschihet [noh] manigem vrumen manne .
daz im der boese niht en [gann] .
[dazz] [man] wole spreche sin wort .
swenne so er in loben hoert .

[s6] [mag] [er] iz niht widerreden .
er gét lihte von dem wege .

[unde] sprichet lihte “iz ist ein liigene ”
daz gezeme uns allen [iibele] .
wolten wir iz merken .

wande mit solichen werken .

[selten] [oder] nie nechein man .

s0 grozen pris ne gewan .

und —[...] alsé stzte an der minne .
nuré jungelinge .

gedenket [ane] [diu] vriimicheit .
und lazent iu die bosheit wesen [leid] .
swer got mit herzen minnet .

und néch [den] [tugenden] ringet .
dem volget selten unheil .

ouch mac [er] [wole] [sin] [teil] .
gewinnen al des er bedarf .

owole im daz er ie [des] [warb] .
[swer] biderbe und getriuwe ist .

und danne wisliche list .

[mit] [guotem] siten an sin herze hit .
der mac des haben guoten [rit] .
[dazz] [in] [die] boesen niden .

wan si ne miigen iz niht vermiden .
[si] [miiezent] im unwillic sin .

s0 is im aber min trehtin .

[unde] [alle] [guote] [liute] holt .

daz hit er verdienet und verschuldet .
und [noh] [all] [tage] tuot .

dannoch s6 ist der boesen muot .

$6 harte zuo [im] [erbolgen] .

d6 der kiininc in den walt quam .

und der wénige man .

vile rehte hzte vernomen .

daz Tristrant zuo der vrouwen solte komen .
er sprach zuo dem kiininge sin .
“hérre ir sulet mir mit mir gin .

und tuon als ich iuch heizen

do giengen [si] ageleize .

zuo der linden diu bi dem brunnen stuont .
“ich sage [iu] hérre waz ir tuont ”
sprach der gote leidige twerc .

“wir ne haben anders necheinen berc .
wan ir sulet her Gf stigen .

und vile stille swigen .

(f disem selben boume .

sulen wir nemen goume .

waz ir gesehet von disen zwein .

der mane s0 liehte schein .

als iz tac ware .

do steic der kiininc hére .

[Gf] den boum als er in hiez .

der twerc des niuht ne liez .

er ne stige nich im dér Gf .

ich wzne in sin geselle dar af .
huop satanis der tiuvel .

ich bin joch dne zwivel .

er hiilfe im sicherliche .

wan er wile sin riche .

mit im hin gemeine .

wie mohte er in danne s6 eine .
Gf den boum lazen stigen .

daz si beide got verwize .

dd ne stuonden si niht [IJange .
ér Tristrant kam gegangen .

des loubes er brach .

[unde] warf iz in des brunnen wac .
er liez ir den span néch .

[d4] daz kriuze Gf was . an geschriben .
in dem brunne sach [er] [bi] deme schimen .
dise zwéne oben im stin .

do tet er als ein wise man .

daz er niuht Of ne sach .

zuo im selben er d6 sprach .

“nli muoz ich leider tot sin .
ouwi weste diu kiiningin .

[die] huote diu uns ist getin ”
d6 v16z daz lop und der spén .
durch die kemeniten .

diu vrouwe do vile drate .

zuo dem netzeline gienc .

dé si den span mit vienc .

si begunde daz kriuze schouwen .
do6 wiste wole diu vrouwe .
Tristranden in der warte .

do ilete si harte .

da si den kiienen helt vant .

dé saz der hérre Tristrant .

und winkete allez wider sich .
“der riche got gesegene mich .
déhte diu kiininginne .

“waz ist disem jungelinge .

daz er niht Gf ne stét .

und niht engegen mir gét .

des was ich harte ungewone .

ich ne weiz niht wi von iz kame
do6 gesach si daz winken .

und begunde sin denken .

“im wirret swaz s0 iz si .

ich wane hier is eteswer bi .

der unser habe gehuot ”

bi dem brunne si gestuont .

und wart der spehare gewar .

der mine truoc den schate dar .

an den brunnen von den mannen . zwein .
der vrouwen wisheit di schein .
daz si diu ougen niht dar ne kirte .
und rehte als6 gebirte .

als si ir niene wiste .

und sprach mit grozem liste .
“Tristrant waz solte ich her zuo dir ”
“vrouwe daz ir helfent mir .

daz mir min hérre sin hulde gebe .
und mich aber lize wesen .

[als] ich ér was in sinem hove .
“ich wile dir ze wire geloben .
[dar] [zuo] ne hilfe ich dir niht .
wan mir ist harte liep .

daz er dir [s0] gram is .

des wis ze wire gewis .

daz ich dir dar zuo niht ne vrume .
wan ich bin ze worte komen .

von dir 4ane schult .

ich was dir durch minen hérren holt .
wan di sin neve warest .

und siner éren pflegest .

baz denne die andern alle .

ni bin ich ze schalle .

von dir komen [4ne] not .

tete dir min hérre n(i den tot .

daz wzre mir unmere .

nein vrouwe durch din ére .

d salt mich des geniezen .

